
A.L. 256 tal-2026

ATT DWAR IL-PROTEZZJONI TAL-AMBJENT
(KAP. 549)

Regolamenti li jemendaw ir-Regolamenti dwar ir-Riċiklaġġ tal-
Kontenituri tax-Xorb, 2026

BIS-SAĦĦA tas-setgħat mogħtija bl-artikoli 54 u 55 tal-Att dwar
il-Protezzjoni tal-Ambjent, il-Ministru għall-ambjent wara
konsultazzjoni mall-Awtorità għall-Ambjent u r-Riżorsi, għamlet dawn
ir-regolamenti li ġejjin:-

Titolu.

L.S. 549. 134.

1. It-titolu ta’ dawn ir-regolamenti hu r-Regolamenti li
jemendaw ir-Regolamenti dwar ir-Riċiklaġġ tal-Kontenituri tax-Xorb,
2026, u dawn ir-regolamenti għandhom jinqraw u jinftiehmu ħaġa
waħda mar-Regolamenti dwar ir-Riċiklaġġ tal-Kontenituri tax-Xorb,
hawn aktar ’il quddiem imsejħa r-"regolamenti prinċipali".

Jemenda r-
regolament 2 
tar-regolamenti 
prinċipali.

2. Is-subregolament (1) tar-regolament 2 tar-regolamenti
prinċipali għandu jiġi emendat kif ġej:

(a) minnufih wara t-tifsira "Att" għandha tiġi miżjuda t-
tifsira ġdida li ġejja:

" "avveniment gated" tfisser avveniment organizzat
minn kwalunkwe organizzatur privat, li għandu jinkludi
kemm korpi legali li jagħmlu profitt kif ukoll xort’oħra  u
korpi governattivi, inklużi iżda mhux limitatament għal
festivals, kunċerti, fieri, avvenimenti sportivi u kwalunkwe
avveniment ieħor fejn ix-xorb ikun qiegħed jinbiegħ
f’kontenituri li jintużaw darba biss, li huma organizzati fi
kwalunkwe żona magħżula għal avvenimenti bħal dawn u li
għandha tkun aċċessibbli permezz ta’ żona magħżula
waħda (1) jew aktar;";

(b) minnufih wara t-tifsira "clearing centre" għandhom
jiġu miżjuda t-tifsir ġdid li ġej:

" "data dwar it-tqegħid fis-suq" tfisser id-data mhux
ipproċessata li tista’ tkun meħtieġa mill-Aġenzija
mingħand l-operatur sabiex jiġi aċċertat it-tħaddim
b’suċċess tal-Iskema;

"data mhux ipproċessata" tfisser id-data oriġinali
pprovduta mill-operaturi ekonomiċi matul il-proċess ta’

tqegħid fis-suq qabel kwalunkwe analiżi u, jew ipproċessar
jew modifika;";

(ċ) it-tifsira "post ta’ skambju" għandha tiġi mħassra;

(d) minnufih wara t-tifsira "operatur" għandhom jiġu
miżjuda t-tifsir ġdid li ġej:

" "operatur ta’ RVM ta’ parti terza" tfisser
kwalunkwe persuna, inkluż il-Gvern ta’ Malta u
kwalunkwe mill-Ministeri, dipartimenti, awtoritajiet lokali
u aġenziji, li jixtru, jinstallaw u joperaw RVM skont ir-
regolament 18(9) ta’ dawn ir-regolamenti;

"post ta’ skambju" tfisser post, fiss jew mobbli, fejn
il-kontenituri tax-xorb għandhom jiġu rritornati għal
skopijiet ta’ ġbir;

"prodott speċifiku għas-suq" tfisser prodott li għandu
l-barcode uniku tiegħu ġġenerat għall-użu speċifiku tat-
territorju, u li jista’ jiġi rreġistrat minn produttur wieħed;

"prodott mhux speċifiku għas-suq" tfisser kwalunkwe
prodott li ma jissodisfax il-kriterji ta’ prodott speċifiku
għas-suq;";

(e) fit-tifsira "territorju" il-kliem "Kostituzzjoni ta’
Malta." għandhom jiġu sostitwiti bil-kliem "Kostituzzjoni ta’
Malta;".

Jemenda r-
regolament 4 
tar-regolamenti 
prinċipali.

3. Ir-regolament 4 tar-regolamenti prinċipali għandu jiġi
emendat kif ġej:

(a) fil-proviso (b) tas-subregolament (2) tiegħu l-kliem
"dawk il-produtturi u bejjiegħa bl-imnut li jqiegħdu fis-suq"
għandhom jiġu sostitwiti bil-kliem "dawk il-produtturi li
jqiegħdu fis-suq u dawk il-bejjiegħa bl-imnut li jagħmlu
disponibbli għas-suq";

(b) minnufih wara s-subregolament (2) għandu jiġi
miżjud is-subregolament ġdid li ġej:

"2a. L-operatur għandu jiżgura li l-RVMs jitqiegħdu
fit-territorju kollu wara konsultazzjoni mal-Aġenzija: 

Iżda l-Aġenzija tista’ wkoll tistabbilixxi
postijiet fejn l-RVMs għandhom jitqiegħdu fid-diskrezzjoni
tagħha, soġġett għal kriterji oġġettivi u l-operatur għandu

jagħmel ħiltu sabiex jinstalla dawk l-RVMs kif meħtieġ.".

Jemenda r-
regolament 6 
tar-regolamenti 
prinċipali.

4. Ir-regolament 6 tar-regolamenti prinċipali għandu jiġi
emendati kif ġej:

(a) is-sub-regolament (1) tiegħu għandu jiġi sostitwit bis-
subregolament ġdid li ġej:

"(1) Bla ħsara għad-dispożizzjonijiet ta’ dawn ir-
regolamenti, il-liċenzja mogħtija mill-Aġenzija għandha,
sakemm ma tkunx ġiet imġedda jew revokata qabel, tibqa’ valida
sa dak iż-żmien li tiġi mġedda mill-Aġenzija wara evalwazzjoni,
liema tali evalwazzjoni għandha tkun ibbażata fuq it-termini tal-
ftehim ta’ liċenzjar, kif ukoll kwalunkwe fattur ieħor dirett jew
indirett li jkollu impatt fuq l-effiċjenza tal-operat u t-tmexxija
tal-Iskema:

Iżda l-Aġenzija għandha tinforma lill-operatur
b’kwalunkwe ħaġa li teħtieġ l-attenzjoni tagħha bil-miktub
sabiex dawk il-materji ikunu jistgħu jiġu indirizzati mill-operatur
mingħajr dewmien.";

(b) fis-subregolament (3) tiegħu il-kelma "inspezzjoni"
għandha tiġi sostitwita bil-kelma "evalwazzjoni".

Jemenda r-
regolament 7 
tar-regolamenti 
prinċipali.

5. Il-paragrafu (ċ) tas-subregolament (1) tar-regolament 7 tar-
regolamenti prinċipali għandu jiġi sostitwit bil-paragrafu ġdid li ġej:

"(ċ) il-ġestjoni tiegħu tkun indipendenti u topera fuq bażi
arms’ length mill-azzjonisti, mis-soċji, mill-membri jew mill-
fundaturi tiegħu skont kif ikun il-każ:

Iżda l-maniġment u l-impjegati ma għandhomx
jaqsmu data mal-azzjonisti, is-soċji, il-membri jew il-fundaturi,
skont kif ikun il-każ, li tidentifika r-relazzjoni bejn barcodes ta’
prodotti speċifiċi, kwantitajiet imqiegħda fis-suq u l-importatur u
l-produttur rispettiv tagħhom.".

Jemenda r-
regolament 8 
tar-regolamenti 
prinċipali.

6. Ir-regolament 8 tar-regolamenti prinċipali għandu jiġi
emendat kif ġej:

(a) il-paragrafu (ċ) tas-subregolament (1) tiegħu għandu
jiġi sostitwit bil-paragrafu ġdid li ġej:

"(ċ) li jforni u jopera RVMs skont il-kriterji
stabbiliti fil-ftehim ta’ liċenzjar;";

(b) minnufih wara s-subregolament (2) tiegħu għandu

jiġi miżjud is-subregolament ġdid li ġej:

"(3) L-operatur ma għandu jikkondividi l-ebda data
kummerċjalment sensittiva, inkluż iżda mhux limitatament
għal, data li tidentifika r-relazzjoni bejn barcodes ta’
prodotti speċifiċi, kwantitajiet imqiegħda fis-suq u l-
importatur u l-produttur rispettiv tagħhom, relatati ma’
produtturi, distributuri, bejjiegħa bl-imnut u, jew impriżi
tal-catering li għandu fil-pussess tiegħu bis-saħħa tal-
funzjonijiet tiegħu skont dawn ir-regolamenti mad-
diretturi, l-azzjonisti, is-soċji, il-membri jew il-fundaturi
tiegħu, skont  il-każ.".

Jemenda r-
regolament 9 
tar-regolamenti 
prinċipali.

7. Fir-regolament 9 tar-regolamenti prinċipali il-kliem "miri
ta’ riċiklaġġ" għandhom jiġu sostitwiti bil-kliem "miri".

Jemenda r-
regolament 10 
tar-regolamenti 
prinċipali.

8. Is-subregolament (2) tar-regolament 10 tar-regolamenti
prinċipali għandu jiġi sostitwit bis-subregolament ġdid li ġej:

"(2)  L-ammont ta’ kwalunkwe depożitu li jirriżulta fi
tmiem is-sena finanzjarja tal-operatur u li ma tiġix mitluba r-
rifużjoni tagħha għandu jiġi meqjus bħala dħul tal-operatur:

Iżda:

(a) l-operatur għandu l-ewwel jagħmel biżżejjed
provvediment sabiex jissodisfa kwalunkwe talba għal depożiti li
jistgħu jitħallsu fil-futur u għal kwalunkwe ammont dovut lill-
Aġenzija għas-sena finanzjarja relattiva; u

(b) l-operatur għandu juża l-bqija għall-ġestjoni u l-
operat aħjar tal-Iskema: 

Iżda wkoll sal-aħħar ta’ kull sena fiskali, l-operatur
għandu jiżvela kif l-eċċess ikun ġie allokat. L-operatur għandu
wkoll jipproġetta l-eċċess mistenni għas-sena ta’ wara u
jiddeskrivi fil-qosor l-użu maħsub tiegħu.".

Jemenda r-
regolament 11 
tar-regolamenti 
prinċipali.

9. Minnufih wara s-subregolament (4) tar-regolament 11 tar-
regolamenti prinċipali għandu jiġi miżjud is-subregolament ġdid li ġej:

"(5) L-operatur għandu jiffaċilita l-forniment ta’ data
dwar it-tqegħid fis-suq lill-Aġenzija f’format miftiehem minn
qabel fuq bażi ta’ kull xahar għall-finijiet tal-verifika u l-
validazzjoni tal-konformità.".

Jemenda r-
regolament 12 
tar-regolamenti 
prinċipali.

10. Is-subregolament (2) tar-regolament 12 għandu jiġi
emendat kif ġej:

(a) fil-proviso tiegħu l-kliem "trasmessi skont formoli
standardizzati." għandhom jiġu sostitwiti bil-kliem "trasmessi
skont formoli standardizzati;";

(b) minnufih wara l-proviso tiegħu, kif emendat, għandu
jiġi miżjud il-paragrafu ġdid li ġej:

"(f)  jipprovdi lill-Aġenzija fuq bażi ta’ kull sentejn
b’awditu tas-sistemi, li għandu jitwettaq minn entità
indipendenti u imparzjali kompetenti fl-awditjar tas-sistemi
tal-informazzjoni skont l-istandards internazzjonali sabiex
jiġu evalwati l-kontrolli interni fis-seħħ sabiex jiġi żgurat li
s-sistemi tal-informazzjoni jkunu qed joperaw skont il-
proċeduri stabbiliti rilevanti, u li d-data rreġistrata tkun
preċiża u kompluta u tiġi protetta informazzjoni sensittiva,
kif spjegat fid-dettall fil-ftehim ta’ liċenzjar.".

Jemenda r-
regolament 13 
tar-regolamenti 
prinċipali.

11. Is-subregolament (4) tar-regolament 13 tar-regolamenti
prinċipali għandu jiġi sostitwit bis-subregolament ġdid li ġej:

"(4) L-operatur jista’ jitlob ħlas ta’ dritt amministrattiv
mingħand il-produtturi għal kull kontenitur tax-xorb imqiegħed
fis-suq:

Iżda:

(a) id-dritt amministrattiv li jista’ jintalab mill-
operatur għandu jiġi kkalkulat bil-mod adottat minn mudell
ekonomiku magħruf bħala l-Mudell ta’ Aġġustament tad-
Dritt Amministrattiv, li għandu jiġi stabbilit mill-Aġenzija
b’konsultazzjoni mal-operatur;

(b) qabel ma jitlob kwalunkwe tibdil fid-dritt
amministrattiv, l-operatur għandu jippreżenta lill-Aġenzija
rapport, liema rapport għandu jkun fih il-parametri
stabbiliti fil-mudell ekonomiku li huma meħtieġa sabiex
jitħaddem tali mudell ekonomiku;

(ċ) dan ir-rapport għandu jkun fih ġustifikazzjoni
raġunata għal kull parametru;

(d) ir-rapport imsemmi qabel għandu jitħejja minn
entità indipendenti, imparzjali u debitament kwalifikata li
jkollha l-esperjenza meħtieġa, liema entità għandha tkun
nominata mill-operatur u għandha tkun suġġetta għall-

approvazzjoni bil-miktub tal-Aġenzija;

(e) l-operatur għandu javża lill-Aġenzija bl-
intenzjoni tiegħu li jippromulga kwalunkwe tibdil fid-dritt
amministrattiv billi jagħti lill-Aġenzija perjodu ta’ avviż ta’
mill-anqas disgħin (90) jum;

(f) l-perjodu ta’ avviż ta’ disgħin (90) jum għandu
jibda jiddekorri mas-sottomissjoni uffiċjali tar-rapport
imsemmi lill-Aġenzija;

(g) l-operatur ma għandu jitlob l-ebda aġġustament
fid-dritt amministrattiv għal perjodu ta’ sentejn (2) wara d-
data tal-aġġustament preċedenti;

(h) minkejja l-paragrafu (g), l-operatur għandu jkun
intitolat li jitlob reviżjoni tad-dritt amministrattiv impost
skont il-mudell ekonomiku qabel ma jiskadi tali perjodu ta’
sentejn (2) fejn is-suq jesperjenza varjazzjoni sostanzjali
fit-tul, inkluż iżda mhux limitatament għal varjazzjonijiet
ikkawżati minn forza maġġuri, li għandhom impatt dirett
fuq l-ispejjeż tal-amministrazzjoni tal-Iskema.".

Jemenda r-
regolament 14 
tar-regolamenti 
prinċipali.

12. Ir-regolament 14 tar-regolamenti prinċipali għandu jiġi
emendat b’dan li ġej:

(a) is-subregolament (2) tiegħu għandu jiġi emendat kif
ġej:

(i) fil-paragrafu (b) tiegħu l-kliem "talba tal-
operatur liċenzjat" għandhom jiġu sostitwiti bil-kliem
"talba tal-Aġenzija";

(ii) fil-paragrafu (ċ) tiegħu l-kliem "talba tal-
operatur liċenzjat" għandhom jiġu sostitwiti bil-kliem
"talba tal-Aġenzija";

(b) fis-subregolament (4) tiegħu l-kelma "produttur"
għandha tiġi sostitwita bil-kliem "produttur, impriża tal-catering,
bejjiegħ bl-imnut u distributur";

(ċ) minnufih wara s-subregolament (4) tiegħu, kif
emendat, għandhom jiġu miżjuda s-subregolamenti ġodda li
ġejjin:

"(5) L-Aġenzija għandha tiżgura li kwalunkwe
informazzjoni pprovduta lilha għandha tinżamm b’mod
kunfidenzjali u ma għandhiex tiġi żvelata sakemm l-

Aġenzija ma tkunx legalment meħtieġa li tagħmel dan.

(6) L-operatur għandu jiżgura li kwalunkwe
informazzjoni mogħtija lilu għandha tinżamm b’mod
kunfidenzjali u ma għandhiex tiġi żvelata sakemm l-
Aġenzija ma tkunx legalment meħtieġa tagħmel dan.".

Jemenda r-
regolament 16 
tar-regolamenti 
prinċipali.

13. Fis-subregolament (3) tar-regolament 16 tar-regolamenti
prinċipali l-kliem "L-operatur liċenzjat għandu jiddetermina l-
ispeċifikazzjonijiet" għandhom jiġu sostitwiti bil-kliem "L-Aġenzija
għandha tiddetermina l-ispeċifikazzjonijiet minimi".

Jemenda r-
regolament 17 
tar-regolamenti 
prinċipali.

14. Is-subregolament (1) tar-regolament 17 tar-regolamenti
prinċipali għandu jiġu sostitwit bis-subregolamenti ġdid li ġej:

"(1) Il-kontenituri li jintużaw darba biss għandu jkollhom
barcode ta’ prodott speċifiku għas-suq jew marki speċifiċi għall-
prodott mhux speċifiku għas-suq jew barcode għall-prodott
mhux speċifiku għas-suq u marki għall-prodott mhux speċifiku
għas-suq, jekk ikun hemm, diment li dawn ikunu aċċettabbli
mill-Iskema. L-operatur għandu jitlob lill-produtturi li jagħżlu li
jużaw barcodes għal prodott mhux speċifiku għas-suq mingħajr
kwalunkwe marki ta’ prodott mhux speċifiku għas-suq, dritt
amministrattiv addizzjonali għal kull kontenitur li jintuża darba
biss imqiegħed fis-suq:

Iżda:

(a) l-operatur għandu jkun intitolat li jitlob biss tali
dritt amministrattiv addizzjonali mhux speċifiku għas-suq
soġġett għal studju mwettaq minn entità indipendenti u
imparzjali, propost mill-operatur u approvat mill-Aġenzija;

(b) dan l-istudju għandu jiddetermina d-dritt
amministrattiv addizzjonali mhux speċifiku għas-suq, li
għandu jkun soġġett għal reviżjoni kull sentejn (2);

(ċ) l-operatur għandu jkun intitolat  li jitlob biss ir-
reviżjoni ta’ tali dritt amministrattiv addizzjonali mhux
speċifiku għas-suq fl-istess waqt bħal talba sabiex isiru
bidliet fid-drittijiet amministrattivi skont ir-regolament
13.".

Jemenda r-
regolament 18 
tar-regolamenti 
prinċipali.

15. Ir-regolament 18 tar-regolamenti prinċipali għandu jiġi
emendat kif ġej:

(a) fit-tielet proviso tas-subregolament (1) tiegħu l-kliem
"fl-istabbiliment tal-catering." għandu jiġi sostitwit bil-kliem "fl-

istabbiliment tal-catering:" u minnufih wara għandu jiġi miżjud
il-proviso ġdid li ġej:

"Iżda wkoll operaturi bl-imnut b’impronta
liċenzjata iżgħar minn ħamsin metru kwadru (50m2), ma
għandhomx ikunu obbligati li jkollhom post ta’ skambju
fil-fond tagħhom.";

(b) is-subregolament (2) tiegħu għandu jiġi sostitwit bis-
subregolament ġdid li ġej:

"(2) L-operatur għandu jiddeċiedi, fuq il-bażi ta’
kriterji oġġettivi u mhux diskriminatorji, liema sistema
għar-ritorn ta’ kontenituri li jintużaw darba biss għandha
tintuża minn kull stabbiliment tal-bejgħ bl-imnut u jekk
għandhiex tiġi pprovduta RVM lil stabbiliment tal-bejgħ bl-
imnut. L-operatur għandu jiżgura l-osservanza tal-
parametri tal-livell ta’ servizz kif indikat fil-ftehim ta’
liċenzjar.";

(ċ) fis-subregolament (3) tiegħu l-kliem "Il-bejjiegħa bl-
imnut" għandhom jiġu sostitwiti bil-kliem"Il-bejjiegħa bl-imnut
u, jew l-operatur ta’ RVM ta’ parti terza"; 

(d) fis-subregolament (4) tiegħu l-kliem "l-ħamsin (50)
kontenitur tax-xorb" għandhom jiġu sostitwiti bil-kliem "l-ħamsa
u għoxrin (25) kontenitur tax-xorb":

(e) fis-subregolament (5) tiegħu l-kliem "avvenimenti
bħal festivals, kunċerti, swieq, fieri, avvenimenti sportivi, u kull
avveniment ieħor" għandhom jiġu sostitwiti bil-kliem
"avveniment gated";

(f) is-subregolament (8) tiegħu għandu jiġi sostitwit bis-
subregolament ġdid li ġej:

"(8) L-operatur għandu jqiegħed RVMs fit-territorju
għall-użu minn kwalunkwe produttur, distributur, bejjiegħ
bl-imnut, impriża tal-catering jew konsumatur li
jipparteċipa fl-Iskema.";

(g) is-subregolament (9) tiegħu għandu jiġi sostitwit bis-
subregolament ġdid li ġej:

"(9) Bla ħsara għad-dispożizzjonijiet tas-
subregolament (8), operaturi terzi ta’ RVM jistgħu wkoll
iqiegħdu RVMs fit-territorju, soġġett għall-ksib ta’
kwalunkwe permess jew awtorizzazzjoni meħtieġa, diment

li tali RVMs ikunu integrati bis-sħiħ mas-sistema adottata
mill-operatur sabiex iħaddem l-Iskema.";

(h) minnufih wara s-subregolament (9) tiegħu, kif
sostitwit, għandhom jiġu miżjuda s-subregolamenti ġodda li
ġejjin:

"(10)  L-operatur ta’ RVM ta’ parti terza għandu,
qabel ma jinstalla u jopera RVM fit-territorju, jinforma lill-
operatur bl-intenzjoni tiegħu bil-miktub, u l-operatur u l-
operatur terz għandhom jidħlu fi ftehim fir-rigward tal-
operazzjoni tal-RVMs installati u operati minn tali
operaturi ta’ RVM ta’ parti terza:

Iżda l-ftehim imsemmi qabel għandu jispeċifika
li l-operatur ta’ RVM ta’ parti terza għandu jibqa’
responsabbli għall-operat, it-tiswija u l-manutenzjoni tal-
RVM, kif ukoll għaż-żamma ta’ livell għoli ta’ ndafa fil-
post rilevanti tal-iskambju.

(11) L-operatur għandu jżomm lista approvata ta’
RVMs li jistgħu jinxtraw, jiġu installati u operati minn
operaturi ta’ RVM ta’ parti terza:

Iżda f’każ li operatur ta’ RVM ta’ parti terza
ikun intenzjonat li jixtri, jinstalla u jopera RVM li ma tkunx
inkluża f’tali katalogu, huwa għandu jinforma lill-operatur
bil-miktub u l-operaturi ta’ RVM ta’ parti terza għandhom
jidħlu f’diskussjonijiet sabiex jiġi determinat jekk l-
imsemmi RVM jistax jiġi inkluż fil-katalogu, soġġett għal
dritt għall-proċess ta’approvazzjoni.

(12) Għandha tkun ir-responsabbiltà tal-operatur ta’
RVM ta’ parti terza li jiżgura li tali RVMs ikunu integrati
bis-sħiħ mas-sistema adottata mill-operatur sabiex iħaddem
l-Iskema u l-operatur għandu jipprovdi l-assistenza kollha
meħtieġa lill-operatur ta’ RVM ta’ parti terza sabiex jiżgura
l-integrazzjoni b’suċċess ta’ tali RVMs:

Iżda kwalunkwe data ġġenerata minn RVMs
miżmuma u operata minn operaturi ta’ RVM ta’ parti terza
għandha tkun proprjetà tal-operatur.

(13) L-operatur għandu jipprovdi aċċess għal
infrastruttura ċentralizzata u adegwata sabiex kwalunkwe
operatur ta’ RVM ta’ parti terza jkunu jistgħu joperaw fi
ħdan l-Iskema.

(14) L-operatur jista’ jitlob ħlas lill-operatur ta’
RVM ta’ parti terza għall-ispejjeż inizjali tal-onboarding,
kif ukoll għal-liċenzji annwali.

(15) Kwalunkwe persuna li taġixxi bi ksur tad-
dispożizzjonijiet ta’ dan ir-regolament għandha tkun ħatja
ta’ reat kontra dawn ir-regolamenti.

(16) Jekk ir-rekwiżiti fil-ftehim ta’ liċenzjar ma
jiġux issodisfati mill-operatur terz tal-RVM, l-Aġenzija
għandha tavża formalment lill-operatur ta’ RVM ta’ parti
terza bil-miktub mingħajr dewmien, li tali nuqqas ta’
twettiq tar-rekwiżiti fil-perjodu ta’ żmien stabbilit mill-
Awtorità jista’ jwassal għal azzjoni ulterjuri mill-Awtorità,
inkluż iżda mhux limitatament għal skonnessjoni
temporanja jew permanenti tal-RVM ta’ parti terza mis-
sistema ta’ integrazzjoni li topera l-Iskema.".

